
Uit die kantoor 
• Baie geluk aan die ons eerste tennisspan en mnr. Heinrich 

Willemse (afrigter) en me. Margarete Swart (spanbestuurder) 

wat die afgelope naweek tweede gekom het tydens die 

Gerrie Berner tennistoernooi in die Paarl.  Oranje is ongelooflik 

trots op julle!  

• Baie geluk aan die o.11 tennisspanne wat mooi tennisliga 

gespeel het. Uitslae op bladsy 4.   

• Ons herinner ouers daaraan dat indien daar leerders is wat 

aan die einde van die jaar die skool verlaat, moet u voor of 

op 3 November skriftelik vir ‘n oorplasingsertifikaat aansoek 

doen. 

• Kyk asseblief na  die eksamenrooster vir graad 4-7 op bladsy 7.  

Die eksamen begin op Maandag, 10 November, vir graad 4-7 

en eindig op Vrydag, 21 November.   

• Die skool kom vanaf 10 November vir graad 1-7 om 12:00 uit. 

Middagstudie gaan normaal voort tot Vrydag, 9 Desember.   

• Leerderverslae word op 10 Desember uitgedeel.   

1 November: Gr. 1-dag 

3 November: Leerderraadvergadering (Nuwe) 17:00 - 18:00 

  Wiskundeweek 

  Tennisliga o.11:  OMS 3 vs Willem Postma 1 

      Fichardtpark vs OMS 2 

      Eunice vs OMS 1 

4 November: Voedselprojek Gr. 6B 

  Seniorkoor afsluiting 

  Juniorkoor afsluiting 

  Wiskundeweek 

  IF: Planetarium 

  Tweekampliga 3 

  Boekuitstalling in Gimsaal 

5 November: Lofeendjies Gr. 3-7 in Gimsaal, 17:30 

  Wiskundeweek 

  Boekuitstalling in Gimsaal 

6 November: Beloningsdag 

  Voedselprojek Gr. 6C 

  Spanbou ou en nuwe leiers 14:00 - 16:00 

  Wiskundeweek 

  Buitemuurs staak  

  Koshuisafsluiting Gr. 1-7 

7 November: Wiskundeweek 

  Tennis: Mangaung Tennisproewe 

  Pa– en dogteraand 

8 November: Tennis: Mangaung Tennisproewe 

  JF-atletiekbyeenkoms (Slegs atletiekspan) 

  Graad 7 Ma– en dogterpiekniek 

  Tweekamp NW interprovinsiaal 

S p o r t  

Tennis  
o. 11-ligawedstryde, Maandag, 27 Oktober:   

 

OMS 1 speel teen OMS 3 en wen met 45 spelle.  

OMS 2 speel teen Eunice 1 en wen met 17 spelle.  

Die dogters het baie mooi gespeel.  

Geluk dogters. 

 

Tennis  
Oranje se eerste tennisspan het vanaf 23 tot 25 Oktober 

aan die 19de Gerrie Berner tennistoernooi in die Paarl 

deelgeneem. Daar was altesaam 32 skole wat aan die 

toernooi deelgeneem het.   

 

Die dogters het uitstekend gevaar en Oranje se naam 

hoog gehou.  

 

Die uitslae van die toernooi is as volg: 

Oranje wen Swellendam met 7 punte teenoor 0. 

Oranje wen Outeniqua met 7 punte teenoor 0. 

Oranje wen Beaumont met 7 punte teenoor 0. 

Oranje wen Laerskool Stellenbosch met 4 punte. 

Oranje speel in die finaal teen Courtrai en verloor met  

4 punte teenoor 1. 

 

Oranje se dogters het baie goed gespeel en behaal ‘n 

tweede plek. Die kompetisie was baie sterk gewees en die 

dogters het die toernooi baie geniet. Ons is trots op elke 

dogter wat deelgeneem het en ons naam hoog gehou 

het.  

Minitennis  
Oranje se gr. 2 minitennis A- en B-spanne het hul 

heel eerste wedstryde teen Grey gespeel. Ons 

dogters het hulle baie goed van hul taak gekwyt, 

maar die seuns was hierdie keer net-net te sterk.  

 

A span:   94 - 71 vir Grey 

B span:   75 - 71 vir Grey 

 

Baie geluk Oranje-eendjies. Julle maak ons trots! 



Atletiek 

Danielle van Eeden  het op 24 Oktober 

deelgeneem aan die G4GA Sub Youth Spring 

Championships in Bethlehem en ‘n 1ste plek in 

hoogspring behaal. 

 

Swem  
Lily Erasmus het op 24-26 Oktober aan die 

Neptunes Gala deelgeneem en soos volg 

presteer:  

 

100m  Vlinderslag    2de 

200m  Individuele aflos   2de 

200m  Rugslag     3de 

200m  Gemengde Wisselslag aflos  4de 

100m  Vryslag     8ste 

A l g e m e e n  

Perdry 
Elmi Ferreira het op 25 Oktober deelgeneem aan ‘n  

kwalifiserende provinsiale skou op Cradock en soos volg  

presteer:  

 

18 jaar en jonger      Driegang plesierperdruiters                   3de 

14 jaar en jonger      Kinderpark perdruiters                            1ste  

18 jaar en jonger      Driegang plesierperd ruiterkunsklas     2de  

18 jaar en jonger      Driegang kinderryperd                           1ste  

Redenaars 
Mia Jacobs en Carinke Wessels het op Dinsdag, 

21 Oktober, aan die Willem Postma Interskole 

Redenaarskompetisie deelgeneem.  Die dogters 

het soos volg presteer:  

  

Carinke Wessels   2de 

Mia Jacobs   3de 



 

Die musiek se jaar-eindkonsert 

het op 21 tot 23 Oktober 

plaasgevind.  Hierdie jaar het 

hulle dit in die Naval Hill Plane-

tarium aangebied.  Dankie vir 

elke ouer en familielid wat die 

dogters kom ondersteun het.  

Baie dankie aan al die musiek-

personeel wat hard gewerk het 

om die konsert ‘n groot sukses te 

maak.   

Lief en leed 
Ons dink aan 

Lienke Bosch en 

haar familie met 

die afsterwe van 

haar ma.  Mag ons 

Hemelse Pappa 

julle dra deur elke 

dag. 

G e d a g t e  v i r  d i e  w e e k  
Jou kind se karakter en potensiaal as mens 

Gereeld is ouers se drome oor hulle kinders: die bal ver skop, die bal raak vang, 

raak doel, hoog te spring, ver te spring, vinnig te hardloop, top tien of verkieslik 

nommer 1, hoofsanger in die koor, top redenaar in die graadgroep, medaljes, 

trofees en sertifikate ...  Gedagtes trek skeef as gedroom word oor sekere talente 

en gawes, terwyl die volle menswees-potensiaal glad nie raakgesien of eers aan 

gedink word nie. 

Moses se ouers het ook gedink hulle kindjie is te mooi.  Vir hulle het dit oor Moses 

se geestelike potensiaal gegaan en die feit dat hulle geweet het God het die 

kindjie met ‘n spesifieke plan en doel geskape.  Hulle het van die eerste dag 

gefokus om gehoorsaam te wees aan God en die kind in Sy weë groot te maak.  

Moses se karakter - en nie sy prestasie nie - was hulle eerste en hoofprioriteit.  

Hulle het ten diepste besef God vertrou hierdie kindjie aan hulle toe.  Hulle moet 

‘n kind met Christelike waardes en karakter vir Hom grootmaak. 

Moses het uitgedraai as een van die grootste leiers van alle tye.  Dit het min te 

doen met die beste skole, of die vinnigste hardloop of hoog of ver spring.  Dit het 

alles te doen met God se kind vir Hom grootmaak en aan Hom alleen 

gehoorsaam wees.  Hoeveel kinders wat vandag provinsiale kleure in sport het 

en baie onderskeidings in eksamens kry, mis hulle werklike potensiaal as mens? 

Hoeveel kinders vandag word deur hulle ouers aangespoor en aangemoedig 

om hulle Goddelike potensiaal te verwesenlik en God se plan vir hulle lewe te 

laat waar word?  Wees ‘n ouer wat op die karakter van jou kind fokus en nie 

prestasie nie. 

~ Johan Smith ~ 

